
 2026 yil 19 oktabr                                          114-son

Koʻrsatiladigan xizmatlar boʻyicha
tariflarni tasdiqlash toʻgʻrisida

Oʻzbekiston Respublikasi Prezidentining 2024-yil 17-oktabrdagi “Migratsiya
jarayonlarini boshqarish tizimini isloh qilish boʻyicha birinchi navbatdagi chora-
tadbirlar toʻgʻrisida”gi PF-162-son Farmoni, Vazirlar Mahkamasining 2025-yil
22-apreldagi 252-son qarori hamda 2025-yil 28-maydagi 343-F-son farmoyishiga
muvofiq, Vazirlar Mahkamasi huzuridagi Migratsiya agentligi (keyingi oʻrinlarda -
Agentlik) tomonidan koʻrsatiladigan xizmatlar boʻyicha tariflarni belgilash maqsadida

B U Y U R A M A N:
1. Quyidagilar:
Vazirlar Mahkamasining 2025-yil 22-apreldagi 252-sonli qarori bilan

tasdiqlangan “Oʻzbekiston Respublikasi fuqarolarini xorijda mehnat faoliyatini
amalga oshirish uchun tashkillashtirilgan holda yuborish tartibi toʻgʻrisidagi
nizom”ning 28-bandiga muvofiq, yuboruvchi tashkilotlar tomonidan koʻrsatiladigan
xizmatlar qiymati ular tomonidan mustaqil belgilanishi;

Vazirlar Mahkamasining 2025-yil 28-maydagi 343-F-son farmoyishida
belgilangan topshiriqlar maʼlumot va ijro uchun qabul qilinsin.

2. Oʻzbekiston Respublikasi fuqarolari uchun ortiqcha xarajatlarni qisqartirish
maqsadida Rossiya, Yevropa va Arab davlatlariga tashkillashtirilgan tarzda
yuborilayotgan fuqarolardan, istisno tariqasida 2026-yil 31-dekabrga qadar Agentlik
tomonidan koʻrsatilgan xizmatlar uchun toʻlov undirilmasin. Bunda:

Xorijiy ish beruvchilar rozilik bildirgan va ikki tomonlama shartnoma
shartlarida koʻzda tutilgan hollarda, Agentlik tomonidan koʻrsatilgan xizmatlar uchun
toʻlov ish beruvchi tashkilotlardan undirilishi inobatga olinsin.

3. Agentlik tomonidan 2026-yil 20-oktyabrdan boshlab, Oʻzbekiston
Respublikasi fuqarolarini ishga joylashtirish, ketishdan oldin koʻniktirish va
moslashtirish boʻyicha koʻrsatiladigan xizmatlar tarifi (haqi) ushbu buyruqning
ilovasiga muvofiq miqdorlarda belgilansin.

4. Moliya-iqtisod boʻlimi (J.Tashmatov), Fuqarolarni (yoshlarni) chet tillariga
oʻqitish va xorijiy davlatlarda ishlashga maqsadli tayyorlash markazi (U.Riskiyev),



Xalqaro rekruting va ish oʻrinlarini aniqlash boshqarmasi (B.Valiyev), Tanlovlar,
kvota taqsimoti va maxsus loyihalar boʻlimi (A.Axmatov),  Front-ofis
(Z.Yarbabayeva) hamda Agentlikning hududiy filiallari bilan birgalikda:

ushbu buyruq imzolangan kundan boshlab, Oʻzbekiston Respublikasi
fuqarolarini ishga joylashtirish, ketishdan oldin koʻniktirish va moslashtirish boʻyicha
koʻrsatiladigan xizmatlar haqi ushbu buyruqning ilovasiga muvofiq amalga
oshirilishini taʼminlasin;

har chorak yakuni bilan Agentlik tomonidan koʻrsatiladigan xizmatlar
boʻyicha tushumlar va Agentlikning moliyaviy holati toʻgʻrisida rahbariyatga tahliliy
maʼlumot kiritib borsin.

5. Xalqaro rekruting va ish oʻrinlarini aniqlash boshqarmasi (B.Valiyev) xorijiy
ish beruvchilar bilan shartnomaviy munosabatlarga kirishishda ushbu buyruq
talablariga rioya etilishini taʼminlasin.

6. Yuridik boʻlimi (A.Abdukarimov), Tanlovlar, kvota taqsimoti va maxsus
loyihalar boʻlimi (A.Axmatov) va Front-ofis (Z.Yarbabayeva) hamda Agentlikning
hududiy filiallari bilan birgalikda fuqarolar bilan tuziladigan shartnomalarda ushbu
buyruq talablariga rioya etilishini inobatga olsin.

7. Axborot kommunikatsiya-texnologiyalarini joriy etish va raqamlashtirish
boʻlimi (B.Sadullayev) oʻn kun muddatda “Xorijda ish” mehnat migratsiyasi
elektron dasturiy majmuasida roʻyxatdan oʻtgan va tashkillashtirilgan mehnat
migratsiyasiga ketayotgan fuqarolar bilan tuziladigan xizmat koʻrsatish
shartnomalarini toʻliq raqamlashtirilishini taʼminlasin.

8. Komplaens xizmati (B.Abduvaliyev), Xalqaro rekruting va ish oʻrinlarini
aniqlash boshqarmasi (B.Valiyev) bilan birgalikda Agentlik tomonidan
koʻrsatiladigan xizmatlar bilan bogʻliq shartnomaviy munosabatlarga kirishishda
ushbu buyruq talablariga rioya etilishi hamda ish beruvchilardan undiriladigan haq
miqdorining asoslantirilganligi holatini nazoratga olsin.

9. Tashkiliy va ijro intizomi va murojaatlar bilan ishlash boʻlimi (F.Yuldashev)
buyruq nusxasini masʼul ijrochilarga yetkazilishini taʼminlasin.

10. Axborot xizmati (G.Tulayeva) ushbu buyruqni uch kun muddatda
Agentlik veb sayti hamda ijtimoiy tarmoqlariga joylashtirsin.

11. Oʻzbekiston Respublikasi Vazirlar Mahkamasi huzuridagi Migratsiya
agentligining 2025-yil 24-iyuldagi 106-xdfu-sonli buyrugʻi 2026-yil 20-oktabrdan oʻz
kuchini yoʻqotgan deb hisoblansin.

12. Ushbu buyruqning ijrosini nazorat qilish direktor oʻrinbosari E.Toshtemirov
zimmasiga yuklansin.

Direktor M.Abdurahmonov

IJRO.GOV.UZ tizimi orqali ERI bilan tasdiqlangan, Hujjat kodi: DE32038412



Xorijda ishga 

joylashtirish

Ketishdan oldingi 

o‘qitish va 

moslashtirish

1

1.1
Tokutei ginou-maxsus malakali ishchi vizasi,

Tokutei katsudou-maxsus faoliyat ishchi vizasi asosida
10 5 5

1.2 Texnik stajyor 10 5 5

1.3
Texnologiyalar, gumanitar bilimlar va xalqaro ishlar yo'nalishida 

OTM bitiruvchilari
1 0,5 0,5

2

2.1 E-7 vizasi asosida yuborilayotgan fuqarolar uchun 10 5 5

2.2
E-7 vizasi asosida alohida loyihalar** bo‘yicha yuborilayotgan 

fuqarolar uchun
10 10 0

2.3 E-8 vizasi asosida yuborilayotgan fuqarolar uchun 3 1,5 1,5

2.4 E-9 vizasi asosida yuborilayotgan fuqarolar uchun 10 5 5

2.5
E-9 vizasi asosida qayta shartnoma asosida yuborilayotgan 

fuqarolar uchun
10 10 0

2.6
E-9 vizasi asosida alohida loyihalar** bo‘yicha yuborilayotgan 

fuqarolar uchun
10 10 0

3 Turkiya Respublikasi 3 1,5 1,5

4 Isroil davlati 10 5 5

5 MDH davlatlari (Rossiya Federatsiyasidan  tashqari) 1 0,5 0,5

6 Mongoliya 1 0,5 0,5

7 Belarus Respublikasi 0,1 0,05 0,05

8 Gruziya 2 1 1

9 Boshqa davlatlar 10 5 5

10 Yevropa davlatlari 0 0 0

11 Rossiya Federatsiyasi 0 0 0

12 Arab davlatlari 0 0 0

* - Qo‘shilgan qiymat solig‘i hisobga olingan holda

** - Koreya Respublikasining Ulsan shahriga malakali kadrlarni tayyorlash loyihasi

Yaponiya davlati:

Koreya Respublikasi:

Boshqalar:

O‘zbekiston Respublikasi Vazirlar Mahkamasi 

huzuridagi Migratsiya agentligi 2026-yil ___-

oktyabrdagi _____-sonli buyrug‘iga ilova

O‘zbekiston Respublikasi Vazirlar Mahkamasi huzuridagi Migratsiya agentligi tomonidan fuqarolarga ko‘rsatiladigan xizmatlar 

bo‘yicha

TARIFLAR

T/r Xizmat nomi

To‘lov miqdori (bazaviy hisoblash miqdorida)*

Jami

Shundan


